
Only in Memory 2021
Aufgrund der aktuellen Coronasituation 
ist es in diesem Jahr leider nicht möglich, 
eine Fasnacht durchzuführen. Auch unsere 
Instrumente legen ein Jahr Pause ein, da es 
uns nicht möglich ist zu proben. In dieser 
schweren Zeit sind unsere Gedanken bei 
den Betroffenen und ihren Angehörigen 
und wir wünschen ihnen viel Kraft, um 
diese Zeit zu überstehen. 

Wir freuen uns bereits aufs Jahr 2022, dann 
feiern wir unser 50-jähriges Jubiläum! Wir 
sind bereits fleissig am Planen und wür-
den uns freuen, dieses Jubiläum mit dir zu 
feiern. 

Bleib gesund und bis im nächsten Jahr!

Eure Guggenmusik Bräusi-Vögel

In Immobilien sind wir zuhause 



«Einmal ist das erste Mal» heisst es doch 
so schön! So haut dieses Jahr ein neues 
Redaktionsteam für den Ratzengässler in 
die Tastatur. Im Vorhinein lehnen wir im 
Namen der Redaktion und der Gugge wie 
immer alle Haftung auf Wahrhaftigkeit, 
Bekömmlichkeit und Annehmlichkeit ab! 

Diese Zeitung soll und muss belustigen, 
anschwärzen und hoffentlich nicht zu sehr 
unter die Gürtellinie treffen. 

Die Inhalte wurden nicht auf ihre Richtig-
keit überprüft und stammen aus Erzäh-
lungen und natürlich aus der regionalen 
Gerüchteküche. Rückmeldungen werden 
trotzdem gerne entgegengenommen! 

Nun wünschen wir viel Spass beim Lesen, 
Schmunzeln und vielleicht auch beim herz-
haft Lachen!

Liebe Grüsse euer Ratzli-Team

Ein kurzes Wort der Redaktion:



In Spreiti bruchts gar kein Lockdown meh

De Spielplatz isch zueh, das hämmer gseh.

Aus Hallebad muen sich um Massnahme kei Sorge mache,

Die händ eh grad zueh, zum Flicke die ganze Sache. 

Wettsch es Fäscht i de Waldhütte fiire, 

Da muen mer ned lang liire,

Det hesch nemli au gschisse,

Will d Hütte isch abgrisse.

Spreiti wär au ohni Corona dicht,

Will eh alles usenander bricht.

News, Tratsch und Klatsch usem Dorf...

De Ratzli het sich Gedanke gmacht, 
Was isch das Jahr so passiert,
Aber jede het nur Bananenbrot bacht
Und a die vier Zimmerwänd gstiert.
Duet denn niemert Seich ahstelle?
Oder chan mers eifach niemertem verzelle?
De Ratzli hofft nechst Jahr gits wieder es bunters Triibe,
Denn hett er au wieder meh zum Schriibe.

De Ratzli im Lockdown

BREAKING NEWS: Gasalarm im Altersheim!
Verdächtiger Gasgeruch im Keller des Altersheims. Schnell ist die lokale Feuerwehr vor Ort und macht sich auf die Suche nach der Quelle. Ist es ein Gasleck? Oder nur Gülle in der Kanalisation? Der Schuldige wurde gefasst: R. Kürbis. (Name von der Redaktion geändert)



Nach de Prob het d Bärbel schnell welle hei,

Doch vor luter Stress, oh nei!

De Bändel vo de Täsche chlämmt im Kofferrumschloss,

De bringsch nüm uf, au nöd mit nem Ross.

De Schlüssel lieht ja drin,

Da macht au keis Rüttle Sinn.

De Pannedienst macht sich uf d Socke,

Während d Bärbel und Jessi i de Chälti vor em Auto hocked.

Demit die beide nöd münd früre,

Bringt d Patricia en Zwätschgelutz, 

Will de tuet vo inne füüre.

De Pannediesnt het s Auto schnell offe,

Doch mit em Ersatzschlüssel wär’s besser gloffe.

Papiersammle isch für d Spreitebacher Vereine scho fast Tradition,
Sit neustem gahts zur Bärtschi Recycling Station.
Det muess mer mit em Auto uf d’Waag fahre,
Demits de Überblick hend über d Recyclingware .
Leider sind die Autos fascht immer überlade gsie,
Wo chämt mer sust au hie.
Da hed d Schmier natürlich super Charte,
Die münd nur no grad bi de Waag zue warte.

Frau L’s Haarsalon: 

Im Haarsalon Guggelokal,

Hett mer kei Wahl.

Wenn Fraue mit dinere Frisur ned zfriede sind, 

Gohts der eifach mit de Maschine an Grind. 

Hinderrücks wirsch überfalle,

Wenigstens muesch ned zahle.

So niedrig wie de Priis,

Isch aus s‘Ergäbnis richtig miis. 



Bräusis on Tour 2020
Standardgemäss starteten die Bräusis die 
Fasnacht am 11.11.2019 in Baden auf dem 
Schlossbergplatz. Der erste Anlass für unse-
re Neumit- und ohneglieder. Gefestet wurde 
bis tief in die Nacht (oder bis zum letschte 
Bus...). 

In Dietikon gaben die Bräusivögel im Janu-
ar noch nicht ihr Bestes und mussten ordent-
lich nachspülen. Weiter ging es im Schachen 
Luzern, wo die Zuschauer raten konnten, 
welches Lied sie spielten. 

Danach ging es mit dem musikalischen 
Können rasant aufwärts und sie reisten von 
Ort zu Ort. Ein Highlight der Tour war Bel-
likon mit seiner schön und liebevoll ge-
stalteten Halle. In Erinnerung wird auch 
der Umzug in Kappel bleiben. Dabei zog 
der Umzug auf Wägen von Dorf zu Dorf.  

Die Bräusi-Tour wurde aufgrund der Co-
ronapandemie bereits früher am Schwell-
baumschränzerball mit einem grandiosen 
Auftritt beendet.

Seestrasse 80, 8002 Zürich
044 201 31 44

kontakt@decapitanibau.ch
www.decapitanibau.ch

Der Schmudo in der Stallbar war mit der 
Gastgugge Stierschränzer ein voller Erfolg. 
Mit viel Schall und Rauch marschierten die 
Bräusis um 19:00 Uhr vor der Stallbar auf 
und gaben vor heimischem Publikum ein 
Konzert. Traditionsgemäss wurde die Sprei-
tenbacher Regierung von den Fasnachtsnar-
ren übernommen. Nach einer Tee-Rum-Pau-
se zeigte die Gastgugge Stiereschränzer ihr 
Können und der Abend klang gemütlich aus.
 
Weiter ging es mit der Vorbereitung für die 
Guggenparty. Es wurde fleissig gemalt, de-
koriert und aufgebaut. Lange stand auf der 
Kippe, ob der Ball überhaupt durchgeführt 
werden kann. Es wurde bis eine halbe Stun-
de vor dem Ball gebibbert, als die Veran-
staltung vom Kanton bewilligt wurde. Kurz 

danach trudelten die ersten Gäste ein. Die 
Verkleidungen waren farbig, kreativ und 
passend zum Motto Mythen und Sagen. Für 
musikalische Unterhaltung sorgten die 5 
Guggenmusiken und DJ Zutti.
Am nächsten Tag wurde die Halle wie-
der auf Hochglanz für die Kinderfasnacht  
gebracht. Der Kinderumzug ging von der 
katholischen Kirche bis zur Boostockturn-
halle. Gesichtet wurden zahlreiche Prinzes-
sinnen und Ritter, es gab aber auch Drachen 
und andere mythische Gestalten. Sogar ein 
Märchenbuch wurde gesehen! In der Halle 
gab es eine Kinderdisco mit anschliessender 
Prämierung der schönsten Verkleidungen. 
Mit der Kinderfasnacht wurde die Spreiten-
bacher Fasnacht 2020 beendet. 

 

D´Fasnacht in Spreiti 2020

HONDA AUTOMOBILE SPREITENBACH
Untere Dorfstrasse 69, 8957 Spreitenbach, Tel. 056 401 11 66, www.honda-spreitenbach.ch

*Angebote gültig bis zum 31.03.2021. Jazz 1.5 Hybrid Comfort, 5-türig, 109 PS, 1’498 cm3 , Katalogpreis CHF 23’900.- inklusive Transportkosten, Verbrauch gesamt 4,6 l/100 
km; CO2-Emission 104 g/km, Treibstoffverbrauchskategorie A.  Abgebildete Modelle: Jazz Hybrid Executive, 5-türig, 109 PS, 1’498 cm3, Katalogpreis CHF 28’400.-, Verbrauch 
gesamt 4,6 l/100 km; CO2-Emission 104 g/km; Treibstoffverbrauchkategorie A und Jazz Hybrid Crosstar, 5-türig, 109 PS, 1’498 cm3, Katalogpreis CHF 30’050.-, Verbrauch 
gesamt 4,8 l/100 km; CO2 110 g/km; Kategorie A. 

Der neue

Der Hybrid
mit Fahrgefühl

ab Fr. 23’900.-





Falls wir Ihr Interesse wecken konnten, schauen sie sich die Bilder nochmals genauer an. 
Wenn Sie jetzt immer noch Interesse an unseren Objekten haben, melden Sie sich unter: 
hier.wollen.sie.nicht.einziehen@gerngeschehen.ch

IMMO
SPREITI 24

Haus 1
- Mitten im Dorfkern, umgeben von Natur pur
 
- Charmantes Bauernhaus mit Schopf inkl.  
  Ganztageslüftung

- Innenräume bepflanzt, für optimale  
  Luftfeuchtigkeit.

- Im OG ist für echte Erlebnisse gesorgt.  
  Regenwald mitten im Schlafzimmer. Hier hört  
  man den Regen nicht nur, man spürt ihn auch

- Fernsehsender aus der ganzen Welt. Bereits  
  montierte Schüssel!

- Falls Hund vorhanden, Garten schon  
  eingezäunt.

Haus 2
- An ruhiger Lage, ein vierstöckiges Wohnhaus

- Hoch hinaus mit tiefem Fall garantiert. Balkon    
  wurde frisch saniert. Sie dürfen sich die Farbe  
   ihres Sonnenschutzes selbst aussuchen.  
    Auswahl: Orange-Grün oder Gelb-Grün

- Bushaltestelle direkt vor der Tür und super  
  Einkaufsmöglichkeiten. Mit dem  
  Einkaufswägeli direkt von Tür zu Tür.  
  Das Wägeli muss nicht ein Mal zurück gebracht  
  werden.



MUST HAVE‘s 2021
Du möchtisch wüsse, was im Johr 2021 aktuell isch? Denn bisch du da gnau richtig! De 
Ratzli zeigt dier, was im Jahr 2021 i keim Huushalt dörf fehle. 

Vermummigsverbot ufghobe: Maske
I de vorherige Jahre links ligge lah, rennt 
sit spätischtens em Summer jede enre 
Maske nah. Keine cha meh druf verzich-
te! I allne Farbe und Forme verdeckemer 
im 2020 und 2021 eusi Gsichter. Im Vor-
teil sind die, wo am Morge am Bahnhof 
oder im Zug sich vor em nervende Kolleg 
wennd verstecke.

De Chrieg erkläred sich: s Desinfek-
tionsmittel und de Einweghändsche
Wer vo dene beidne isch meh i de Mode? 
De Ratzli hett en klare Favorit – s’Desin-
fektionsmittel. In allne Ecke präsentiert 
sich s Desimittel i jedere Gruchsvariante. 
Mir empfehled jedoch jedem, seigs de 
Einweghändsche oder de Desinfektions-
mittel-Typ, Händwäsche blibt bi beidem 
nöd erschpart.

Klein aber Oho: Die Hefe
Für Vieli es unschinbars Objekt gsi, wo 
jetzt im Schiiwerferliecht staht. Es hend 
sich nonie so viel selber als Hobbybecker 
entdeckt wie im vergangene Jahr. Seigs 
für s Brot am Sunntig gsi oder s Banane-
brot für zwüsche dure. Wer im 2021 will 
bache, muen sich uf e langi Suechi begeh.

Wer nöd hät, hät Päch gha: WC-Papier
Niemert isch so viel ufs WC wie im April 
2020. Innert wenige Stund isch das Pro-
dukt i praktisch jedem Lade usverchauft 
gsi! En Trend wo eus au im 2021 erhalte 
bliibt und somit euses absolute Must-Ha-
ve 2021!



Ihre Zukunft beginnt jetzt
Damit Pläne, Wünsche und Träume 
wahr werden – heute vorsorgen.

Mit einer privaten Vorsorge legen Sie den Grund-
stein für eine finanziell abgesicherte Zukunft. 
Denken Sie an überüberübermorgen – am besten 
heute. raiffeisen.ch/heutevorsorgen

Wir machen den Weg frei

Heute  

vorsorgen

Raiffeisenbank Würenlos
Dorfstrasse 62
8957 Spreitenbach
Telefon 056 436 75 75
raiffeisen.ch/wuerenlos



Wäsche mit Babsi:

A de Fasnacht düend mer fäschte und trinke,

vo dem düend Gwändli mängisch stinke.

Babsi chan das gar nöd hah

und loht drum ihri Wäschmaschine ah.

Kunstfell sött mer ned in Thumbler due, 

susch goht de Look ufs Schööfli zue. 

D Babsi versuechts no z’rette

und duet flissig Löckli glette. 

Hausfrauentipps:

Bache mit Fabi:Bim Bache chunnt de Zucker uf Waag,das isch doch gar kei Frag. I de Schüssle landet de Rescht vom Sack, 
alles verrüehre ruckzuck-zackzack.Häh, do stoht no de Zucker da?Ich glaubs de ghört auna dra!So viel Zucker das isch kein Witz,Die süessischte Guetzli wos je het gits,

• Umweltfreundlich
• Materialschonend
• Sparsam in der Anwendung
• Persönliche Beratung

Bea Plapp 
selbständige JEMAKO Vertriebspartnerin 
Bründlistrasse 23  Spreitenbach 

Tel.: 079 468 37 73 
bea.plapp@jemako-mail.com 

www.jemako-shop.com/bea-plapp 

DIE PREMIUM-MARKE FÜR IHR SAUBERES 
ZUHAUSE

MALERMEISTER
ARDüSER

MALER-BODEN
Maler- und Bodenbelagsarbeiten / Spreitenbach 

Tschüss Svene
I de Füürwehr Spreitebach-Killwange isch 
e Ära z‘End gange. Nach 31 Jahr Füürwehr 
und devo 15 Jahr als Kommandant, hät de 
Herr Imboden Endi 2020 s‘Kommando 
witergeh.

S letschte Jahr isch jedoch keis eifachs gsi. 
So viel Üebige hend müsse abgseit werde 
und die übrigblibene hend müsse Corona 
tauglich gmacht werde. Mit schwerem Her-
ze hends sogar d Hauptüebig müsse absege. 
Am Sven sin grosse Abschied, sies grosse 
Fäst. 

Kommandowechsel ohni Abschied? Das 
gaht nöd! – Hend sich sini Füürwehrkama-
rade denkt. Klangheimlich hends am Sven 
sini ganz privati und vorallem corona-kon-
formi Hauptüebig organisiert. Alles isch 
parat gsi, jetzt muen mer nume no de Sven 
go hole. Doch wer fahrt jetzt da uf de Platz 
und will is Magazin? De Sven hets doch tat-
sächlich gschaft, sini eigene Überrascher z 
überrasche.

Im Name vo de Bräusi danked mir em Sven für sini lanjährig Arbet. Mir wünsched ihm für d  
Zuekunft ruhigi Öbige und alles Gueti.

Au am neue Kommandant Dani Wiederkehr wünsche mer nur s Beste für die neu Herusforderig.

 

 

 

 

  



Jeder kennt das Sprichwort: Man ist, was man isst.
Der Ratzli taucht dieses Jahr tief in die Privatleben der Bräusis ein. Proteine für die Mus-
keln? Salat für den Neujahrsvorsatz?
Lerne auch du die Bräusis kennen. Findest du den passenden Kühlschrank?

Das ULTIMATIVE Kühlschrankquiz, das 
JEDER einmal gespielt haben muss!

1 2 3 4 5

A B C D E

1D
2B
3A
4E
5C



Michi Meier, 21
Position: Praktikant

Hobbies: Zocke & de 
Blueme bim Wachse  
zueluege

Random Fact: Denkt am 
Morge scho as Füürabig-
bier

Persönliches Motto: Rom 
isch au ned a eim Tag baut 
worde

Fotostory: Wahnsinn im Homeoffice
Jede kännts, mer liebts oder mer hassts - S‘Homeoffice. So het sich au üsi Gschicht abspielt: 
Es isch en typische Mentigmorge irgendswo i de Schwiiz im 2020. E Sitzig stoht ah und üses 
Arbetsteam trifft sich via Zoom. Üsi Sitzigteilnehmde: 

Dani Huber, 38
Position: Assistenz GL

Hobbies: Gugge & Elek-
trozüügs

Random Fact: Macht die 
ganzi Arbet elei

Persönliches Motto: Feh-
ler sind die beschte Lehrer

Markus Schmied, 54
Position: Geschäftslei-
tung

Hobbies: Segle und Golfe

Random Fact: Tuet nur 
so als ob er Ahnig het

Persönliches Motto:  
Carpe Diem

Fluffy 2.0
Position: Salatvernichter

Hobbies: Kabelfresse, 
Gstreichlet werde

Random Fact: Het Rüeb-
li eigentlich ned gern

Persönliches Motto: Was 
mer chan biesse, chan mer 
au esse



Hey zäme, 
ghöred ihr 
mich?

Ja, ihr 
mich au?

Sorry, min 
Zug het ver-
spötig gha

Aber du 
bisch doch 
dihei...?!

1

2

3

Wo isch 
de Michi?

Weiss nöd, 
wartemer 
no churz....

....ziirp..ziiirrp....

Shit über 
was red ich 
jetz?

Ohh nei, etzt 
mueni Small-
talke..

Ehhm, s Wetter 
isch scho ned de 
Hammer... Weiss nöd, bin 

nie dusse...

Alte, 
chillts de 
im Bett?



Wie au immer, 
eröffnemer s 
hütige Meeting...

Ich wot euch 
churz ufzeige, 
was d Vorteil ...

Schatz, ich bin 
grad imne Mee-
ting!Ja Gopf,  

einisch muen 
mer putze!

4

5

6

Hoffentlich 
gaht das ned 
zlang, d Serie 
isch grad so 
spannend

Ohh neii, 
wieder de, 
etzt gahts 
wieder  
ewig....

....

...Bis ihr fer-
tig sind hol 
ich es Kaffi...

Doch besser 
wieni dänkt 
han!



E typischi 
Sitzig..

7

8

9

Jesses mis 
Herrgöttli!

Und da 
heissts ich 
bin schlimm!

Ohhh hey 
Fluffly!

NEI FLUFFY! 
NÖD S  
KABEL!

„Stromzufuhr  
unterbrochen“

THE END!



Herr und Frau B,Hend die alte Gartemöbel langsam gseh.
Neui wends go chaufe,Viel wiiter als me chönnti laufe.

Früeh use dass sie die Erste sind,
Au wenns vom Vorabig no chli dreht im Grind!

Doch jetzt chund de Clou,Bim Lade ahcho heissts de het ZU!

D Fabienne isch als Müsli verchleidet mit ad Fasnacht,

En super Abig und all hend ganz viel glacht.

Wo d Blase druckt, oh nei!

Gaht d Kolonne vor em Fraue-WC grad bis hei.

DER MAUS gaht ufs Manne-WC, dass verstömmer ganz!

De het schliesslich au de längsti Schwanz.



So schön war die Kinderfasnacht

Shirtdiscount



Wir wollen Danke sagen!
Liebi Maria, Lieber Sturzi

Vieli Jahr sind Ihr de Ratzli gsi.  
Maria, du hesch vieli kreativi Stunde bim 
Reime verbracht. Alli Gschichlti vom  
Spreitebacher Dorflebe uf Papier bracht. 

S Layout het au viel Ziit kostet. Die Ziit 
hesch du dir gnoh Sturzi. Du hesch de 
Fasnachtsziitig de letsti Schliff verpasst.

Die ganz Bräusi-Familie und vorallem s 
neue Ratzli-Team möcht eu grosses Lob 
usspreche und vo herze tusig mol Danke 
sege, für die super Arbet wo ihr all die 
Jahr für d Gugge gleistet hend. 
Mir wüssed jetzt selber wie schwer es isch. 

SaniDusch AG
Ausstellungsraum

Besuchen Sie unsere grosse  Ausstellung und lassen Sie sich inspirieren…
…von unseren vielfältigen Markenprodukten renomierter Hersteller.

Landstrasse 176
5430 Wettingen
Telefon 056 426 29 30
info@sanidusch.ch
www.sanidusch.ch



50 jahr wirds Mami nur einisch,

Das mümmer fiire wie keinisch!

Camping in Mosen isch en super Ort,

Da muesch ned mal wiit fort.

A de Party Beerpong spiele

Und denn in Wohnwage go chille.

Es Chötzli als Gschenk, 

Da freut sich d Muetter denk.

Bim Fründ dihei ufs Wc gah,
Da muesch ja kei Angst devo ha.

Usser wenn er es Terrarium dihei hett 

Und d‘Schlange mal d Welt gseh wett…

Plötzlich hed me en luute Schrei ghört, 

Das hed die Schlange glaub recht verstört.

Das chönt me eigentlich so la stah, 

Doch wer hed das Terri denn offe glah?

           
Die nächsten Ferien kommen bestimmt! 

 
Nicht immer hat man die passende 

Vertrauensperson zur Hand. Ihr Vertrauen in 
mich und meine Diskretion ist mein grösstes 

Gut. 
 

Während Ihrer Abwesenheit betreue ich gerne Ihr 
Zuhause.  

 
Detaillierte Auskunft erhalten Sie unter  

Tel. 078 604 86 08 oder per Mail 
„moeneli@flashcable.ch“. 

Ich freue mich von Ihnen zu hören. 
 

Kurzanleitung Vorstandssitzung:
1. Begrüssung
2. Traktanden
3. Fazit
4. Essen & gemütliches Beisammensein

Interpretation FWV:
1. Begrüssungsapéro
2. Raclette und Wein
3. Diskussion und Schnaps
4. Dessert und Schnaps
5. Traktanden und Schnaps
6. Schlumi und Verabschiedung

Einige Tage später…
7. Nachsitzung zur Besprechung der 
Traktanden

Dies, Das, Dorf



SaniDusch AG
Ausstellungsraum

Besuchen Sie unsere grosse  Ausstellung und lassen Sie sich inspirieren…
…von unseren vielfältigen Markenprodukten renomierter Hersteller.

Landstrasse 176
5430 Wettingen
Telefon 056 426 29 30
info@sanidusch.ch
www.sanidusch.ch



Jede sött is Homeoffice, goht das?

De Mechaniker:

Also so wahnsinnig un-
wahrschlinlich isch en 
Mech im Homeoffice ei-
gentli ned.... 

Aber hett denn da d Frau au 
Freud a de Maschine und 
em Lärm im Huus?

De Chirurg:

Schnäffle, schniide und  
flicke! All das chönnt mer 
au im Homeoffice.
 
Öb denn würkli en Patient 
deheime für en OP uf de 
Chuchitisch wett ligge, isch 
nonig abschlüssend klärt.

(Vorerst laufed ersti Versüech mit 
Poulets)

De Reisezugbegleiter:

„Grüezi alli Billet bitte!“ 
würdis denn us de einte 
oder andere Wohnig töne.  
 
Vorteil:
- Passagier motzed ned 
(sind sogar sehr flauschig)
- Züüg händ nie Verspötig

Nachteil:
- Mer wird wahrschinli für 
wahnsinnig ghalte....



b(räusi)-bay
Zum Verchaufe: Haselnüss us Ritter Sport Trube/ Nuss. D’Nüss 
sind suber vo de Schoggi abglutscht worde. Uf Nachfrag lutsch 
ich au no meh Nüss use.

Nutzer: RitterDerHaselnuss_2

En skeptische Hamster för 20.- z’verchaufe!
Er luegt dich immer skeptisch ah, als würsch nie öppis richtig 
mache. Es macht mich wahnsinnig, ich halte die vorwurfsvolle 
Blick nümm länger us. Sin Name isch Olaf.

Nutzer: Let_it_go

Hundchatz zuegloffe, bin ned sicher was es isch! Zuetraulich wie 
1 Hund aber hässlich wie 1 Chatz. Ich han’s neutral mit Hasefu-
etter gfüetteret um’s ned z’verärgere. Abholig nur gege Vorlag 
vomene Eigentumsnachwis.

Nutzer: Tierlimönsch_oder_nöd

 

50 Rp/Stk.

20.-

gratis



Funktionsfähige Staubsuger inkl. Spinne für nur 10.-!!
Kein Witz! Ich verchauf min intakte Staubsuger! Leider han 
ich mit ihm en Spinne ufgsuuget und drum ischs Rohr zuek-
läbt! Ich han panischi Angst vor jedere no so chliine Spinne 
und drum chan ich de Staubsuger au uf kein Fall vorem Ver-
chauf leere!.....Sorry

Nutzer: arachnophobiker

Sadistische Epilierer för 40.-!

Mer hend 2-3 Kontäkt gha, aber mer werdet 
eifach ned warm mitenand. D’Bedienigsah-
leitig und d’Rechnig han ich nümm! All wo 
en Geburt überstande hend und trotzdem es 
wiiters Chind wänd, chönd mit dem Schmerz 
perfekt umgah, also los Mädels….
Natürlich au für Mannebei….

Nutzer: SchreiAusDemBad

Ich tusche mini Fründin! Sie hed Baujohr 1992 und isch im 
Allgemeine imene guete Zuestand, liechti Gebruchsspure sind 
jedoch vorhande und erschti Wartigsarbeite stönd ah. Tusche 
gege alles mögliche. Bietet doch eifach mal öppis!

Nutzer: Unbekannt

Kein Bild  
vorhanden

10.-

öppis

40.-



Wir suchen/kaufen 
sanierungs�ed�r�ige 

Liegenscha�en/Bauland.

056 402 13 13 | info@mcigroup.ch | www.mcigroup.ch

„Je älter desto besser”

Hans K. Schibli AG 
Poststrasse 35, 8957 Spreitenbach

Telefon +41 56 401 52 52  | spreitenbach@schibli.com

www.schibli.com
rundum verbindlich.

IHR SERVICESTARKER 
ELEKTRIKER IN SPREITENBACH. 

Kompetent, zuverlässig und sympathisch.



Riesenauswahl an Stoffen zu fairen Preisen 

Öffnungszeiten: 
Mittwoch bis Freitag, 13.30 - 17.30 Uhr 

Wir freuen uns auf Ihren Besuch! 

J.J. HOFSTETTER AG 
Kesselstrasse 9, Industrie Härdli West, 

8957 Spreitenbach 
Tel. 056 418 70 70 (Vis-à-vis Zweifel Chips) 

De Förster seit, die Tanne isch schräg aber no voll im Saft, 

Defür hät jetzt sPfadiheim es ihdruckts Dach. 

De Schnee isch zschwer gsi für das Tannli

Nur was isch mit de Fürwehrmannli?

Sind cho hälfe schnell, starch wie en Stier,

Händ nöd mal möge au nur eis Bier.

S‘Pfadiheim i sinere schöne Pracht,  
Verunstaltet mit Chläber ide dunkle Nacht. 
Am Tag gseht mer meh, 
Sinds Jungwachchläber ohjemine.
Wer muess putze, chönd gern rate!
Diä wo sich sälber hend verrate.

Wenn d Strasse voller Schnee sind 
Und d Füührwehrfahrte gschwind, 
Denn bruchts Chette für d ADL, 
Montiert sind die schnell. 
So es Auto brucht Chette zwei, 
doch chömeds nur mit einere hei.

So es Wätter gits nur einmal all 15 Jahr, 
So viel Schnee isch ned nur schön, isch doch wahr. 
Di alte Bäum ligged reihewiis ab, 
Di schwache Äst mached alli schlapp.  
Demit all chönd schlafe und am Morge go schaffe, 
Müend sich d Füürwehrlüüt uufraffe. 
Mit de Chettesagi zmitzt i de Nacht, 
demit au jede Nachber erwacht. 
So gahts an chrage de Baumreste, 
die vo de Füürwehr sind doch eifach die Beschte! 
Doch mit dem ischs nonig gmacht, 
au die vom Baumamt hend müesse uuf i de Nacht. 
Mir düend euch danke säge, 
aber nechst mal lieber wieder Räge!

Pfadi, Füührwehr und de Jahrhundertwinter



Jährlich wird in Spreiti am Fuschtballtur-
nier de Schnällschti us de Region uuserkore. 
Wie so vieli Ahläss hett au das Turnier müs-
se abgseit werde. Aber i dem Johr hämmer 
trotzdem ned uf de schnellsti Spreitebacher 
müsse verzichte. Öpper isch schneller gsi als 
all andere und das scho im Juni.

Wanted: Dä gschnellst Spreitebacher





Schnupfsprüche zum Ausschneiden (FSK 16)
Cocacola mit Aroma 
Bringt den Opa auf die Oma 
Doch die Oma ist auf Zack  
und beisst den Opa in den Sack!

Lieber es Bord ab seiche,  
als es Sportabzeiche.

Lieber en Tennisarm, 
als en Penis im Darm.

Lieber am Säckel umeriegle,  
als ume Rigi umeseckle.

Lieber es Huus i de Wüesti,  
als e Wüesti im Huus. 

Meister Propper putzt das Klo, 
Steckt den Finger in den Po. 
Steckt den Finger in den Mund, 
Schokolade ist gesund!

Slow down, 
Take it easy,
nimm es Prisli!
Ich machs nur gschwind, 
Suscht chunnt no de Wind. 
Also keis langs Gschiiiss, 
Ich säge nur Priiis!

Tell sprach zu den Eidgenossen, wer nicht schnupft der wird erschossen. 
Gessler kam aus der hohlen Gasse herbei, nun hört auf mit dieser Schnupferei. 
Kaum war dieser Satz erklungen, war er tot vom Pfeil durchdrungen. 
Ja so wird es jedem gehen, die sich gegen die Schnupfer wehren!



.

Stallbar: 
Unsere gemütliche Stallbar eignet sich für 
Feste aller Art. Sie bietet bis zu 60 Gästen 
Platz und wird je nach Jahreszeit dekoriert. 
Wenn Sie entspannt den Abend geniessen 
möchten, verköstigt Sie Reto Lienberger mit 
seinem Catering, dass Sie nach Ihren 
Wünschen zusammenstellen können. Die 
kleinen Gäste dürfen unsere Tiere auf dem Hof 
gerne besuchen.n   

Buurelädeli: 
In unserem Buurelädeli bieten wir Ihnen 
unsere eigenen Produkte, sowie ein 
zugekauftes Sortiment an Gemüse und 
Früchten an. Wir haben ein grosses Sortiment 
an verschiedenen Konfitüren, Dörrfrüchten, 
Mehl und Sirup. Geschenkkörbe stellen wir 
individuell nach Wunsch zusammen. Kommen 
Sie vorbei und lassen Sie sich beraten! 

Unser Lädeli ist wie folgt geöffnet: 
Mo/Mi/Do 09.00 - 11.30 / 17.00 - 18.30 
(Dienstag geschlossen) 
Freitag 08.00 - 11.30 / 14.00 - 18.30 
Samstag 08.00 - 14.00 

Unser Hof befindet sich an der Dorfstrasse 41 
in Spreitenbach. 

Unsere Weine: 
In unserem Rebberg am Sandbühl produzieren 
wir die Trauben für unsere Weine. In unserem 
Sortiment sind 5 Weine, welche in unserem 
Lädeli erhältlich sind. Besonders stolz sind wir 
auf den Zweigelt Eichrebe, der im 2020 mit 
einer Goldmedaille vom Aargauer Weingenuss 
ausgezeichnet wurde. 


